REPUBLIKA E SHQIPERISE
KUVENDI
Komisioni pér Ekonominé dhe Financat
Tirané, mé 15.12.2020

RAPORT

PER DEKRETIN NR. 11 866, DATE 11.12.2020, TE PRESIDENTIT TE REPUBLIKES
“PER KTHIMIN E LIGJIT NR. 137/2020 “PER BUXHETIN E VITIT 2021”

. HYRJE.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e datés
15 dhjetor 2020, shgyrtoi dekretin nr.11 866, daté 11.12.2020, té Presidentit t& Republikés, “Pér
kthimin e ligjit nr.137/2020 “Pér buxhetin e vitit 20217,

Komisioni caktoi relator, pér kété dekret, z. Anastas Angjeli.

Dekreti u shgyrtua né pérputhje me rregullat e pércakuara né nenet 32-38 dhe 86 té Rregullores sé
Kuvendit. Mbéshtetur né nenin 86 té Rregullores sé Kuvendit, dekreti u shgyrtua vetém pér
céshtjet e paragitura né arsyetimin pér kthimin e ligjit nga Presidenti i Republikés.

Né mbledhjen e Komisionit ishin té pranishém:
Nga Presidenca:

- Z. Petrag Milo - Keshilltar i Presidentit pér Ekonoming;
- Z. Bledar Dervishaj - Késhilltar i Presidentit pér Céshtjet Ligjore.

Nga Ministria e Financave dhe Ekonomiseé:

Znj. Anila Denaj — Ministre;

Znj. Mimoza Dhembi - Drejtore e Pérgjithshme e Buxhetit;

Z. Nikolla Lera - Drejtor i Pérgjithshem i Politikave Makroekonomike;
Z. Endrit Lami - Drejtor i Analizave Makroekonomike dhe Statistikave.



Il. BAZA LIGJORE PER SHQYRTIMIN E DEKRETIT TE PRESIDENTIT TE
REPUBLIKES.

Kushtetuta e Republikés sé Shqipérisé:
Neni 85
1. Presidenti i Republikés ka té drejté ta kthejé ligjin pér rishqyrtim vetém njé heré.

2. Dekreti i Presidentit pér rishqyrtimin e njé ligji e humbet fuqiné, kur kundér tij votojné shumica
e té gjithé anétaréve té Kuvendit.

Rregullorja e Kuvendit té Republikés sé Shqipérisé:
Neni 86
Dekreti i Presidentit té Republikés pér rishqyrtim ligji.

1. Kur Presidenti i Republikés, né pérputhje me nenin 85 té Kushtetutés, rikthen ligjin pér
rishqyrtim né Kuvend, Kryetari i Kuvendit e kalon menjéheré até pér shqyrtim né komisionin
pérgjegjés qé e ka shgyrtuar fillimisht. Dekreti i Presidentit pér rishqyrtim ligji futet automatikisht
né programin e punés sé Kuvendit.

2. Dekreti pér kthimin e ligjit pér rishqyrtim béhet pjesé e rendit té dités t&é mbledhjes mé té paré.

3. Komisioni pérgjegjés e shqyrton dekretin vetém pér ¢éshtjet e paragitura né arsyetimin pér
kthimin e ligjit nga Presidenti i Republikés.

4. Komisioni pérgjegjés pérgatit raportin pér seancén plenare me propozimin pér pranimin ose
rrézimin e dekretit té Presidentit brenda 4 javéve nga data e depozitimit té tij né Kuvend. Né rastin
e pranimit té dekretit, raporti pérmban formulimet pér nene té vecanta té ligjit.

5. Dekreti pér kthim pér rishqyrtim té ligjit béhet pjesé e rendit té dités té seancés plenare, por jo
mé paré se 48 oré.

6. Seanca plenare e shqyrton dekretin pér kthim pér rishqyrtim té ligjit vetém pér arsyet e kthimit
té tij.
7. Kuvendi né seancé plenare voton me shumicén e kérkuar né Kushtetuté pér pranimin ose

rrézimin e dekretit.

8. NEé rast pranimi té dekretit, Kuvendi voton né parim propozimet gé komisioni pérgjegjés ka
paragitur né raport. Kuvendi voton vetém nenet gé reflektojné propozimet e miratuara né komision,
si dhe béhet votimi né térési pér ligjin.



9. Ligji 1 votuar né térési mban numrin gé ka marré me miratimin e paré, kurse data do té jeté e
votimit mé té fundit né térési.

I1l. ARSYET PER KTHIMIN E LIGJIT SIPAS DEKRETIT TE PRESIDENTIT TE
REPUBLIKES.

Dekreti nr.11 866, daté 11.12.2020, i Presidentit t¢ Republikés, shogérohet me arsyetimin pér
kthimin pér rishqyrtim né Kuvend té ligjit nr.137/2020 “Pér buxhetin e vitit 2021”. Ky arsyetim
paragitet né dy aspekte: né aspektin ekonomik dhe né aspektin ligjor.

111.1. Né aspektin ekonomik, dekreti paraget argumentet pér kthimin e ligjit, si mé poshté:

Nga vlerésimi i parashikimeve ekonomike, té€ formalizuara pérmes ligjit nr.137/2020 “Pér buxhetin
e vitit 20217, né raport me synimet ¢ deklaruara t€ Qeverisé dhe veganérisht né analizé té gjendjes
ekonomike té vendit toné, krizés sé shkaktuar nga pandemia Covid-19 dhe pérmasave qé Kjo
gjendje pandemie po merr, rezulton se, buxheti i vitit 2021:

- Nuk parashikon mbéshtetje té mjaftueshme dhe té nevojshme pér té pérballuar pandeminé
Covid-19 dhe pasojat e saj.

- Nuk ka programe pér té mbéshtetur biznesin e vogeél, fasonerité, turzimin dhe eksportuesit,
vecanérisht pér té pérballuar pasojat e papunésisé, apo ndérprerjes sé aktivitetit pér shkak té
pandemisé. Sidomos né kushtet kur sipas statistikave zyrtare, numri i vendeve té punés té
humbura llogaritet né mbi 50 000;

- Nuk ka zbatuar rekomandimet e institucioneve ndérkombétare pér té mos zgjeruar projektet
PPP si me mbéshtetje buxhetore, dhe ato me oferté té pakérkuar;

- Nuk ka njé objektiv pér uljen e varférisé pér grupet mé né nevojé;

- Nuk ka objektiv pér uljen e papunésisé dhe rritjen e punésimit;

- Nuk ka njé projektplan se si do té ulet borxhi i rritur publik;

- Nuk ka njé program masash pér uljen e detyrimeve té prapambetura;

- Eshté njé buxhet jo realist pér sa i pérket parashikimit té rritjes ekonomike dhe té ardhurave;
- Nuk ka njé program masash pér pérmirésimin e treguesve financiaré té kompanive shtetérore;
- Politikat fiskale vazhdojné té jené té difrerencuara si:

i) rritja e pagave;
ii) tatim fitimi;



iii) amnistia fiskale; dhe
iv) programimi i investimeve publike.

Pér mé tepér, rritfa ekonomike si dhe géndrueshméria makroekonomike né Shqipéri éshté
vazhdimisht e ekspozuar ndaj:

- riskut gé rrjedh nga borxhi i larté publik;

- rritjes sé detyrimeve té prapambetura;

- mungesés sé zbatimit té ligjit dhe luftés ndaj fenomenit té korrupsionit;

- rritjes sé projekteve koncesionare dhe PPP;

- performancés sé ulét financiare té kompanive publike, si dhe politikave té gabuara
té geverisjes;

- rrezigeve né rritje té ekonomive té vendeve partnereve.

Konkretisht, gjetjet themelore té mésipérme, mbéshteten né arsyetimet si mé poshté:

1.

2.

Treguesit ekonomiké dhe fiskalé té realizimit té vitit 2020 jané negativé.

Parashikimet e treguesve ekonomiké pér vitin fiskal 2020 mbeten negative, ndérsa ato té
Ministrisé sé Financave dhe Ekonomisé jané jorealiste.

. Parashikimet e treguesve ekonomiké dhe fiskalé né buxhetin e vitit 2021 mbeten jorealiste.

Masat ndaj pandemisé pér mbrojtjen shéndetésore dhe sociale, si dhe rimékémbjen
ekonomike né buxhetin e vitit 2020 dhe 2021 jané té pamjaftueshme.

Thellimi i varférisé né vitin 2021.

. Rritja e papunésisé dhe ulja e punésimit.
. Niveli i larté dhe raportimi joreal i borxhit publik.
. Mbéshtetja jo e mjaftueshme pér biznesin e vogeél, sektorin fason, eksportet dhe turizmin.

. Rritja e detyrimeve té papaguara.

10. Rritja e kostove té PPP-ve me mbéshtetje buxhetore, si dhe rritja potenciale e detyrimeve

ndaj PPP-ve me oferté té pakérkuar.

11. Detyrimet e kompanive shtetérore pér pagesén e nénhuasé, si dhe té garancive shtetérore

pérbéjné njé rrezik té shtuar fiskal.

12. Politika fiskale té direfencuara dhe jo eficente né paga, taksim, administrimin e

investimeve publike.



111.2. Né aspektin ligjor, dekreti paraget argumentet pér kthimin e ligjit, si mé poshté:

Ligji nr.137/2020 bie ndesh me nenet 4, 11 dhe 59 té Kushtetutés dhe parimet e funksionimit té
shtetit té sé drejtés.

Neni 4 i Kushtetutés parashikon se:
“1. E drejta pérbén bazén dhe kufijté e veprimtaris€ s¢ shtetit.
2. Kushtetuta éshté ligji mé i larté né Republikén e Shqipériseé.

3. Dispozitat e Kushtetutés zbatohen drejtpérsédrejti, pérvec rasteve kur Kushtetuta parashikon
ndryshe.”.

Neni 11 i Kushtetutés parashikon se:

“Sistemi ekonomik i Republikés sé¢ Shqipérisé bazohet né pronén private e publike, si dhe né
ekonominé e tregut dhe né€ lirin€ e veprimtarisé ekonomike.”.

Neni 59 i Kushtetutés parashikon se:

“1. Shteti, brenda kompetencave kushtetuese dhe mjeteve gé disponon, si dhe né plotésim té
nismés dhe té pérgjegjésisé private, synon:

a) punésimin né kushte té pérshtatshme té té gjithé personave té afté pér puné;
b) plotésimin e nevojave té shtetasve pér strehim;
c) standardin mé té larté shéndetésor, fizik e mendor, t¢ mundshém;

¢) arsimimin dhe kualifikimin sipas aftésive té fémijéve dhe té té rinjve, si dhe té personave té
pazéné me puné;

d) njé mjedis té shéndetshém dhe ekologjikisht té pérshtatshém pér brezat e sotém dhe té ardhshém;

dh) shfrytézimin racional té pyjeve, ujérave, kullotave dhe burimeve té tjera natyrore mbi
bazén e parimit té zhvillimit té géndrueshém;

e) pérkujdesjen dhe ndihmén pér té moshuarit, jetimét dhe invalidét;

€) zhvillimin e sportit dhe té veprimtarive ripértéritése;



f) riaftésimin shéndetésor, edukimin e specializuar dhe integrimin né shogéri té té paaftéve, si dhe
pérmirésimin né vazhdimési té kushteve té tyre té jetesés;

g) mbrojtjen e trashégimisé kombétare, kulturore dhe kujdesin e veganté pér gjuhén shqipe.

2. Pérmbushja e objektivave socialé nuk mund té kérkohet drejtpérdrejt né gjykaté. Ligji
pércakton kushtet dhe masén né té cilat mund té kérkohet realizimi i kétyre objektivave.”.

Sa mé sipér, éshté detyré e ligjvénésit, gé né ¢do ligj gé miraton, té kujdeset gé té respektohen kéto
kérkesa dhe parime té sanksionuara né Kushtetuté. Vecanérisht kjo éshté e domosdoshme kur
béhet fjalé pér miratimin e ligjit buxhetor, gqé pércakton shpérndarjen direkte té té ardhurave
publike pérgjaté njé viti.

Alokimi i fondeve buxhetore, por mbi té gjitha dhe ményra se si analizohen dhe orientohen
politikat ekonomike dhe fiskale, lidhet drejtpérsédrejti edhe me mundésimin e respektimit té
parimeve té mbrojtura nga Kushtetuta e vendit.

Pér pasojé, ky buxhet nuk mundéson mbéshtetjen e nevojshme buxhetore, pér té béré ¢faré éshté
e mundur, mé sé pari, pér ruajtjen e shéndetit té popullsisé nga sémundja infektive Covid-19, si
dhe nuk garanton mbrojtjen e dinjitetit dhe personalitetit njerézor pérmes krijimit té kushteve pér
punésim, pér shéndetési cilésore dhe as pér mirégénie.

Né pérfundim, dekreti paraget nevojén pér disa pérmirésime né ligj, né kéto aspekte:

e Vendosja e rregullit fiskal, i cili do té pércaktojé njé tavan té borxhit publik té vendosur me
ligj, e cila &shté njé masé shumé e domosdoshme.

e Pérmirésimi i ligjit né pérputhje me:

o nevojat reale té shogérisé shqiptare né kété situaté té réndé krize té pandemisé sé
shkaktuar nga Covid-19;

o nevojés pér masa urgjente pér pérmirésimin e sistemit shéndetésor, né kuadér té
pérballimit té pandemisé sé shkaktuar nga Covid-19;

o nevojés pér té rivlerésuar edhe njé heré mbéshtetjen ekonomike té familjeve shqiptare
dhe té sektoréve té ekonomisé mé té prekur nga pandemia;

o nevojés pér té respektuar rekomandimet e institucioneve ndérkombétare gé asistojné
dhe monitorojné Shqipériné.

1V. Diskutimi né Komision.

Késhilltarét e Presidentit té Republikés paragitén dekretin dhe arsyet e kthimit té tij. Ata analizuan,
né detaj, secilin prej argumenteve ekonomike e ligjore té Presidentit pér kthimin e ligjit.

Relatori paraqiti opinionin e tij kundér dekretit né pérgjithési, si dhe kundér ¢do argumenti té
paragitur né arsyetimin e dekretit. Mendimi i relatorit u mbéshtet nga shumica e anétaréve té
Komisionit, ndaj mé poshté paragitet si mendimi i Komisionit:

IV.1. Lidhur me argumentet né aspektin ekonomik.

Politikat ekonomike e sociale, té cilat analizohen né detaj né arsyetimin e dekretit, nuk pérbéjné
argument pér kthimin e ligjit nga Presidenti i Republikés.

Kompetencat e Presidentit té Republikés pércaktohen né nenin 92 té Kushtetutés. Neni 94 i
Kushtetutés thekson se “Presidenti i Republikés nuk mund té ushtrojé kompetenca té tjera, pérveg
atyre gé i njihen shprehimisht me Kushtetuté dhe gé i jepen me ligje té nxjerra né pajtim me té”.
Presidenti i Republikés ka té drejté ta kthejé ligjin vetém nése bie ndesh me kushtetutén dhe ligjet
e nxjerra né pajtim me té.

Politikat shtetérore ekonomike, sociale, mjedisore etj, jané atribut i Késhillit t& Ministrave. Sipas
nenit 100 té Kushtetutés, Keéshilli i Ministrave pércakton drejtimet kryesore té politikés sé
pérgjithshme shtetérore.

Kjo kompetencé del akoma mé e qarté po t’i referohemi jurisprudencés s€ Gjykatés Kushtetuese.
Né vendimin nr. 15/2010 té késaj Gjykate theksohet se:

“Parimi i shtetit té sé drejtés, i sanksionuar né nenin 4 té Kushtetutés, nénkupton veprimin e té
gjitha institucioneve shtetérore sipas sé drejtés né fuqi, si dhe supremaciné e Kushtetutés ndaj
akteve té tjera normative. Cdo organ né njé shtet té sé drejtés duhet té veprojé pér aq sa e lejon
Kushtetuta dhe ligji, duke mos i tejkaluar kufijté e pércaktuar prej tyre. Né kété kuptim, ¢do
institucion shtetéror duhet té keté té pércaktuar qarté fushén e kompetencave té veta, brenda té
cilave éshté i autorizuar té veprojé né pérputhje me kérkesat kushtetuese dhe ligjore.”.

Né vijim té késaj analize, Gjykata Kushtetuese, né vendimin nr. 2/2013, shprehet se:

“Gjykata vieréson se interesi publik, sé pari, éshté i lidhur drejtpérdrejt me miréfunksionimin e
buxhetit té shtetit dhe mbajtjen né kontroll t€ borxhit publik nga geveria. Kjo e fundit éshté
pérgjegjése pér stabilitetin ekonomiko-financiar té vendit dhe pér kété arsye ka detyrimin té
ndérhyjé né ¢do rast kur njé gjé e tillé rrezikon té pérkegésohet. Qéndrueshméria e buxhetit té
shtetit éshté e réndésishme té garantohet né ¢cdo kohé, por ajo merr njé réndési té vecanté gjaté
periudhave té véshtira gé diktohen nga kriza ekonomike globale, prej sé cilés nuk mund té
pérjashtohet sistemi ekonomiko-financiar shqiptar. Paré né kété kéndvéshtrim, éshté né interesin
e té gjithé shtetasve marrja e ¢cdo mase té nevojshme ekonomiko-financiare me géllim shmangien

’

e rrezigeve potenciale té mosfunksionimit té skemés sé buxhetit shtetéror.”.

Pér sa mé sipér, éshté detyré dhe kompetencé ekskluzive e Késhillit t& Ministrave gé, né kuadér té
ruajtjes sé stabilitetit ekonomiko-financiar té vendit dhe té géndrueshmérisé sé buxhetit té shtetit,
té hartojé politika ekonomike e sociale, bazuar né programin e tij ekonomik, né prioritetet
strategjike dhe né zhvillimet ekonomike kombétare e ndérkombétare, duke synuar mbrojtjen e
interesit publik.



IV.2. Lidhur me argumentet né aspektin ligjor.

Arsyetimi i dekretit pér kthimin e ligjit nr.137/2020 “Pér buxhetin e vitit 2021” nuk i referohet
neneve 155-161 té pjesés sé trembédhjeté “Financat publike” té kushtetutés. Ky arsyetim
evidenton se ligji nr.137/2020 “Pér buxhetin e vitit 2021” bie ndesh me nenet 4, 11 dhe 59 té
kushtetutés. Lidhur me kété konstatim té dekretit, Komisioni &shté i mendimit se:

Sé pari, lidhur me argumentin gé ligji nr.137/2020 “Pér buxhetin e vitit 2021” bie ndesh nenin
4 té Kushtetutés:

Ligji pér buxhetin e vitit 2021 &shté né pajtueshméri té ploté me parimet e shtetit té sé drejtés dhe
té kushtetueshmérisé, té parashikuara né nenin 4 té Kushtetutés.

Sé dyti, lidhur me argumentin gé ligji nr.137/2020 “Pér buxhetin e vitit 2021 bie ndesh nenin
11 té Kushtetutés:

Ligji pér buxhetin e vitit 2021 éshté né pajtueshméri té ploté me parimin gé sistemi ekonomik né
Republikén e Shqipérisé bazohet né pronén private e publike, si dhe né ekonominé e tregut dhe né
liriné e veprimtarisé ekonomike, té pércaktuara né nenin 11 té Kushtetutés.

Sé treti, lidhur me argumentin gé ligji nr.137/2020 “Pér buxhetin e vitit 2021” bie ndesh nenin
59 té Kushtetutés:

Ky nen parashikon njé séré objektivash sociale, si nxitjen e punésimit, pérmirésimin e standardit
té sistemit shéndetésor; pérmirésimin e politikave né arsim e mjedis, pérmirésimin e skemave
ujitése, rritjen e pérkujdesjes sociale etj.

Ligji pér buxhetin e vitit 2021 éshté né pajtueshméri té ploté me nenin 59 té Kushtetutés.
Objektivat sociale do té mbéshteten népérmjet zbatimit té politikave buxhetore pér rritjen e té
ardhurave dhe kufizimin e shpenzimeve, rritjen e investimeve publike, vijimin e reformave
strukturore né ekonomi etj.

Neni 59 i kushtetutés nuk kérkon gé kéto objektiva sociale té realizohen né masén 100 pér qgind,
pasi kjo éshté e pamundur. Aq mé tepér kur gjaté vitit 2021 ekzistojné kufizime pér shkak té
situatés sé pandemisé shéndetésore. Ky nen kérkon gé objektivat sociale shteti t’i realizojé brenda
kompetencave kushtetuese dhe mijeteve gé disponon, si dhe né plotésim té nismés dhe té
pérgjegjésisé private. Pér kété arsye, né kété nen pércaktohet se:

“Pérmbushja e objektivave socialé nuk mund té kérkohet drejtpérdrejt né gjykaté. Ligji pércakton
kushtet dhe masén né té cilat mund té kérkohet realizimi i kétyre objektivave.”.

Si rrjedhojé, politikat e buxhetit 2021 mbéshtesin kérkesat e parashikuara né nenin 59 té
kushtetutés.



IV.3. Argumente té detajuara né aspektin ekonomik.

Argumenti 1.

e (Buxheti 2021) nuk parashikon mbéshtetje t¢ mjaftueshme dhe té nevojshme pér té pérballuar
pandeminé Covid-19 dhe pasojat e saj;

e Buxheti i Ministrisé sé Shéndetésisg, pa rritjen e pagave té personelit mjekésor pér vitin 2021, éshté
66.1 miliard leké (pérfshiré edhe rimbursimin) ose njé rritje vetém 1.0% krahasuar me buxhetin e
vitit 2020 né 65.4 miliard leké.

e Fondet buxhetore direkte pér shéndetésiné pér tiu pérgjigiur pasojave negative né rritje té
pandemisé pér vitin 2021 jané parashikuar vetém 7.2 miliard leké (6 miliardé leké pér shpenzime
shéndetésore dhe 1.2 miliardé leké pér rimbursimin e barnave).

Mendimi i Komisionit:

Sé pari, argumentet financiare mbi pretendimin se “Shéndetésia nuk mbéshtetet mjaftueshém pér pérballimin
e pandemisé COVID-19” nuk jané té sakta, pasi pér funksionin e Shéndetésisé:

e N& vitin 2019 jané shpenzuar 51.1 miliardé leké ose 3% e PBB;

e N&é vitin 2020 planifikohen té shpenzohen rreth 57.7 miliardé leké ose 3.4% e PBB;

e N&é vitin 2021 planifikohen té shpenzohen rreth 61.9 miliardé leké ose 3.7% e PBB.

Pra, si¢ shihet garté, buxheti pér Shéndetésiné né vitin 2021 rritet né vleré absolute me 4.2 miliardé leké ose
me rreth 7.3% krahasuar me planin e vitit 2021. Edhe nése kété krahasim do ta vendosnim né terma realg,
rritja e buxhetit té Shéndetésisé né vitin 2021 éshté 0.3% e PBB.

ME tej, shpenzimet pér Shéndetésing gjaté vitit 2021 planifikohen né nivelin 3.7 % té PBB. Ky nivel éshté mé
i madhi i kétyre 30 viteve, pasi historiku i shpenzimeve pér kété sektor, sidomos deri né vitin 2013,
maksimumin mé té larté e kané pasur 2.7% té PBB.

Gjithashtu, né raportet e Komisionit pér Ekonominé dhe Financat pér shgyrtimin né parim dhe nen pér nen té
projektligjit pér buxhetin e vitit 2021, jané pasqyruar njé séré politikat mbéshtetése pér sektorin e shéndetésisé,
si parashikimi i fondit prej 1.5 miliardé lekésh pér vaksinén anti-COVID; rritja me 40 pér gind e
pagave pér mjekét, infermierét dhe laborantét; parashikimi i fondit prej 1.2 miliardé lekésh, pér

paketén e rimbursimit t& medikamenteve pér kurimin nga pandemia Covid-19 etj.



Sé dyti, né argumentimin e dekretit merret i mirégené fakti se pandemia COVID-19 do té persitojé né gjaté
gjithé vitit 2021, ndérkohé qé situata aktuale né boté éshté shumé shpresédhénése, pasi vaksinat kundér
COVID-19 ose jané miratuar pér pérdorim, ose jané drejt pérfundimit té fazés miratuese nga autoritetet
respektive. Jané pikérisht kéto zhvillime gé kané ndikuar dhe né parashikimet e Ministrisé sé Shéndetésisé
dhe Mbrojtjes Sociale pér vitin 2021, ku njé pjesé e konsiderueshme e fondeve pér luftén ndaj COVID-19 do
té alokohen pér blerjen e vaksinés kundér saj.

Sé treti, éshté pér t’u ritheksuar edhe njéheré fakti se pandemia e shkaktuar nga COVID-19 ka véné né
véshtirési vendet e zhvilluara té Europés dhe t& Amerikés Veriore gé né fillimet e saj dhe, aktualisht, kéto
vende po hasin véshtirési té konsiderueshme né pérballimin e flukseve té pacientéve t& infektuar nga COVID-
19 né strukturat shéndetésore, pavarésisht faktit se shpenzimet pér sektorin e shéndetésisé né kéto vende jané
rritur né ményré té konsiderueshme gjaté vitit 2020 dhe vitit t€ ardhshém. Kjo do té thoté gé rritja
disproporcionale e shpenzimeve pér sektorin e shéndetésisé, pér pérballimin e pandemisé COVID-19, nuk ka
géné celési i vetém pér pérballimin me sukses té pandemisé né kéto vende dhe sigurisht né vendin toné. Masat
e tjera té marra si: higjena personale, mbajtja e maskave, kufizimet e Iévizjes sé qytetaréve, kufizimet e
bizneseve et]. kané rezultuar njésoj efektive né mbajtjen e pandemisé COVID-19 né shifra té pérballueshme
pér sistemet shéndetésore respektive.

Argumenti 2:

Nuk ka njé projektplan se si do té ulet borxhi i rritur publik.

Mendimi i Komisionit:

Pas rritjes sé deficitit dhe borxhit publik né vitin 2020, rritje e cila ishte e nevojshme pér té amortizuar goditjet
gé mori ekonomia e vendit nga pandemia, prej vitit 2021 e pér periudhén afatmesme, borxhi publik u targetua
me rénie né raport me PBB. Kjo rénie éshté né pérputhje té ploté edhe me rregullat fiskalé té ligjit pér

menaxhimin e sistemit buxhetor. Rritja e borxhit publik éshté e pérkohshme, me synim amortizimin e
goditjeve negative dhe stabilizimin e rritjes ekonomike té vendit.

Pér periudhén afatmesme, politika fiskale do t’i rikthehet konsolidimit fiskal dhe rivendosjes sé€ borxhit pubik
né njé trajektore té garté rénése. Plani mé kryesor pér uljen e borxhit jané pikérisht buxheti vjetor 2021 dhe ai
afatmesén 2022-2024. Pér té forcuar disiplinén fiskale dhe pér té rritur kredibilitetin e saj, né korrik té vitit
2020 u bé edhe njé amendim tjetér i ligjit organik té buxhetit, ku u pérfshi njé rregull i ri fiskal, ai i ankorimit
té balancés primare pozitive, duke filluar gé prej vitit buxhetor 2023 e né vijim.

Argumenti 3.

Fondet pér ndihmén ekonomike jané rritur me 2.5 miliardé leké, por pérséri niveli i ndihmés ekonomike
mbetet mjaft i ulét (né tremujorin e 11-té té vitit 2020 éshté 4 965 leké né muaj pér familje). Numri i familjeve

né ndihmé ekonomike parashikohet & rritet né 66 000 familje né periudhén 2021-2023, né njé kohé gé
sipas INSTAT numri i tyre né Tremujorin e 11 té vitit 2020 éshté 63 670 familje. Né tre vitet ardhshme
numri i tyre do té rritet vetém 2 330 familje.

Mendimi i Komisionit:

Skema e ndihmés ekonomike po i nénshtrohet njé reforme pér “pastrimin” nga abuzuesit, qé prej vitesh kané
pérfituar né ményré té padrejté prej saj. Né vitin 2021, shuma e alokuar pér Personat me Aftési té Kufizuar
dhe familjet gé pérfitojné Ndihmén Ekonomike rritet né ményré té konsiderueshme me 3.7 miliardé leké
krahasuar me planifikimin e vitit 2020. Kjo rritje vjen si pasojé e parashikimeve pér zgjerimin e numrit té
pérfituesve té skemés sé Ndihmés Ekonomike, si dhe pér rritjien e masés sé ndihmés ekonomike pér kété
kategori.

Pér vitin 2021 parashikohen edhe disa masa té tjera pér trajtimin e familjeve né nevojg, si:

e Fondi i nxitjes sé punésimit rritet me rreth 80 milioné leké, krahasuar me vitin 2020, duke arritur
nivelin prej 570 milioné lekésh né vitin 2021, gé targeton dukshém mé shumé té punésuar gjaté vitit
2021;

e Fondi pér Ndérmarrjet Sociale parashikohet rreth 120 milioné leké&, duke synuar punésimin e 250 té
papunéve nga shtresat e marxhinalizuara gjaté vitit 2021;

e Rreth 250 milioné leké mé shumé pér mbéshtetjen e SME-ve gjaté vitit 2021, ku me financimin e
rreth 400 SME mé shumé se viti 2020, do té€ mundésohet rritja e numrit té t€ punésuarve né kéto
biznese;

e Mbéshtetja né rritje e fermeréve shqiptaré gjaté vitit 2021, ku alokohen 1 miliardé leké pér skemén e
subvencionimit t& naftés né bujgési, e cila ofron premisa mé té médha pér kété sektor né lidhje me
rritjen e prodhimeve bujgésore dhe blegtorale dhe rritjen e punésimit né kété sektor.

Argumenti 4:
Buxheti i vitit 2021 ka njé fond té papérfillshém, té dedikuar pér mbéshtetjen e biznesit. Nuk ka fonde pér
té ndihmuar pér té dalé nga kriza e thellé biznesin e vogél, turizmin, fasonét dhe sipérmarrjet eksportuese.

Mendimi i Komisionit:

Krahas politikave té renditura né pikén mé lart, gjaté vitit 2021 do té aplikohen njé séré politikash né
mbéshtetje té biznesit, turizmit, fasonéve dhe sipérmarrjeve eksportuese. Kéto politika jané evidentuar garté
né raportet e Komisionit pér Ekonominé dhe Financat pér shayrtimin né parim dhe nen pér nen té projektligjit
“Pér buxhetin e vitit 2021”. Disa nga kéto politika jané hegja e tatimit mbi fitimin pér bizneset me garkullim
vjetor 0-14 milioné leké, pérjashtimi nga TVSH i bizneseve me garkullim vijetor deri né 10 milioné leké,
mbéshtetja e pushtetit vendor pér zhvillimin e turizmit etj.

Gjithashtu, buxheti i shtetit ka dhéné njé mbéshtetje té konsiderueshme pér té gjitha bizneset e prekura nga
pandemia COVID-19 gjaté viteve 2020 dhe 2021. Né vitin 2021 parashikohet njg situaté mé e favorshme pér
biznesin, gé do t& ndikojé pozitivisht né rritien ekonomike. Kjo pritshméri pozitive pér ekonominé e
Shqipérisé, pérkthehet né situaté mé té favorshme financiare pér bizneset vendase, gé do nuk do té kené nevojé
pér ndihmé shtetérore, sikurse pérfituan gjaté vitit 2020.

Argumenti 5:
Buxheti i vitit 2021 nuk planifikon as indeksim dhe as rritje t& pagés pér administratén publike, pérveg
punonjésve té arsimit dhe shéndetésisé.

Mendimi i Komisionit:

Pandemia COVID-19 ka sjellé véshtirési t& shtuara né punén e stafeve shéndetésore dhe arsimore, té cilat
duhen shpérblyer mé sé& miri. Kétij argumenti i shtohet dhe fakti se sektorét e arsimit dhe shéndetésisé jané
dhe do té jené sektoré prioritaré. Numri i stafit arsimor dhe shéndetésor pérbén rreth 40 % té totalit té
punonjésve buxhetoré té geverisjes gendrore dhe vendore.

Pavarésisht késaj, pagat e sektoréve té tjeré si: Drejtésia, Rendi Publik, Mbrojtja, Shérbimi i Jashtém jané rritur
né ményré té konsiderueshme prej vitit 2013. Kétu duhet té shtojmé edhe efektet pozitive qé dha ndryshimi i
tatimit mbi té ardhurat personale né vitin 2014, i cili solli rritje té pagés neto pér punonjésit me paga relativisht
té uléta. Ndikim pozitiv pritet té keté edhe rritja e pagés minimale nga 26 mijé leké, né 30 mijé leké.

Argumenti 6:
Buxheti i vitit 2021 nuk planifikon rritje reale té pensioneve, por vetém indeksim té tyre né masén 2.5 %.

Mendimi i Komisionit:

Me reformén né ligjin e Sigurimeve Shogérore té vitit 2015, né aktet ligjore respektive éshté sanksionuar se
pensionet e plegérisé do té indeksohen me inflacionin e vitit té€ kaluar dhe nuk lejohet rritje pértej kétij niveli.
Kjo masé ka ardhur edhe si rekomandim i institucioneve ndérkombétare, si FMN e Banka Botérore, me
géllim mbajtjen nén kontroll té késaj skeme, e cila i kushton buxhetit té shtetit gati 1/3 e shpenzimeve totale
té saj. Cdo politiké ekspansioniste (me rritje pensionesh pértej mundésive fiskale té vendit) rrezikon ta
kolapsojé kété skemé, duke géné se kostot respektive jané té papérballueshme.

Pavarésisht kétyre kufizimeve, Késhilli i Ministrave, brenda mundésive té tij, ka ofruar njé bonus pérgjaté
periudhés 2013-2019 pér pensionistét gjaté muajit dhjetor dhe parashikon sérish ta ndérmarré kété masé gjaté
vitit 2020. Kjo shtresé pérfiton edhe skema kurimi dhe trajtimi me ilage falas nga sistemi i kujdesit
shéndetésor, té cilat vijné gjithnjé e né rritje, duke e lehtésuar barrén financiare pér kété kategori.

Argumenti 7:

Njé risk té larté mbart mosrealizimi i objektivit t€ uljes sé borxhit, pér shkak té ngadalésimit té rritjes
ekonomike, té rritjes sé detyrimeve té institucioneve publike dhe ndérmarrjeve shtetérore, si dhe rritjes sé
detyrimeve ndaj PPP-ve me mbéshtetje buxhetore dhe atyre me oferté té pakérkuar.

Mendimi i Komisionit:

Me ndryshimin e ligjit pér koncesionet dhe PPP-té né vitin 2019, oferta e pakérkuar u kufizua shumé, si
proceduré ligjore.

NEé vitin 2021, projektet me mbéshtetje buxhetore mbeten té njéjta dhe nuk parashikohet asnjé projekt i ri.
Kéto projekte ofrojné asete dhe shérbime publike, té cilat nuk do ishin t& mundura népérmjet metodés sé
prokurimit publik, si pasojé e kufizimeve buxhetore. Mjafton té pérmendim kétu Rrugén e Arbrit, PPP-té né
shéndetési, PPP-té pér ndértimin dhe mirémbajtjen e 17 shkollave parauniversitare né Tirang, PPP-té né
fushén e menaxhimit té mbetjeve etj. Pasja e kétyre aseteve dhe shérbimeve publike me cilésiné e kérkuar, do
té sjellé incentivat e duhura pér rritien ekonomike t€ vendit né vijimési, si dhe rritien e mirégenies sé
qytetaréve. Ndaj projektet PPP nuk duhet t€ shihen vetém me prizmin e nj€ “barre” pér buxhetin e shtetit, por
si njé mundési pér té nxitur zhvillimin ekonomik dhe social té Shqipérisé.

Pavarésisht argumenteve mé sipér, nése situata buxhetore do té jeté e pafavorshme, do té veprohet sikurse u
veprua né vitin 2020, ku pagesat buxhetore pér projektet PPP u reduktuan, duke riskeduluar pagesat aty ku
ishte e mundur me kontraktorét pér periudha té mévonshme.

Argumenti 8:

Buxheti 2021 éshté njé buxhet jo realist pér sa i pérket parashikimit té rritjes ekonomike.

Mendimi i Komisionit:

Parashikimet makroekonomike, mbi té cilat bazohet buxheti i vitit 2021 jané pérgjithésisht realiste.

Eshté e vérteté gqé kundrejt FMN ka njé diferencé relativisht t& vogél (krahasimisht me magnitudén e
parashikimit pikésor) sa i takon projeksioneve té rritjes reale pér vitin 2020. Konkretisht, FMN parashikon njé

recension prej -7.5 %, ndérsa Késhilli i Ministrave njé recension prej - 6.1%. Deri tani, parashikimet jané gé
rezultati final i vitit 2020 t& jeté mé prané parashikimit t& Késhillit t&¢ Ministrave. Megjithaté, kjo diferencé
nuk éshté e konsiderueshme.

Pér sa i takon projeksioneve té rritjes reale té PBB pér vitin buxhetor 2021 dhe vitet buxhetore 2022-2023, si
dhe parashikimit t¢ PBB nominale, projeksionet e Késhillit t& Ministrave jané térésisht né té njéjtén linjé me
ato respektive mé té fundit t€ FIMN.

Pér sa i takon projeksioneve té PBB nominale, e cila pérbén variablin mé themelor té planifikimit buxhetor
vjetor dhe afatmesém, né vitin 2016 u béné njé séré amendimesh té réndésishme né Ligjin Organik té
Buxhetit. Né kété ligj u pérfshi njé set rregullash fiskalé. Projeksionet e PBB nominale jané té detyrueshme
me ligj gé té ankorohen me ato respektive mé té fundit t&¢ FMN. Kjo kérkesé éshté plotésuar dhe éshté
dokumentuar gartésisht né relacionin shogérues té projektbuxhetit 2021.

Argumenti 9:

Nuk ka objektiv pér uljen e papunésisé dhe rritjen e punésimit.

Mendimi i Komisionit:

Pérgjithésisht né ekonomité e “tregut t&€ liré”, dhe pér mé tepér né vende t€ cilat kané njé buxhet (qeveri)
relativisht té vogeél, si né rastin e vendit toné, ku buxheti éshté rreth 30 % e PBB, nuk parashikohet si objektiv
i drejtpérdrejté (eksplicit) targetimi i njé niveli té caktuar té shkallés sé papunésisé apo punésimit. Kjo pér
arsye se nuk éshté ekonomikisht e llogjikshme dhe e realizueshme apo gasje e géndrueshme si pér buxhetin
vjetor, ashtu edhe até afatmesém. Edhe projekbuxheti 2021, né linjé me kété gasje té& ekonomiksit publik, nuk
pércakton njé objektiv té tille.

Objektivat kryesoré té politikés fiskale (deficiti fiskal, balanca primare, balanca korrente, investimet publike,
etj) té materializuara né buxhetin 2021, né vijimési kéto té politikés fiskale té iniciuar dhe ndjekur edhe
pérgjaté vitit 2020, né kundérpérgjigje té dy goditjve té njépasnjéshme (vecanérisht ajo e pandemisg), jané
pércaktuar té tillé gé té mundésojné né njé ményré optimale funksionin “stabilizues” ¢ mund dhe duhet té
keté buxheti i shtetit né raste té tilla goditjesh tejet té forta dhe té pérkoshme. Pra, politika fiskale, e
materializuar né kété buxhet, synon t&€ mundésojé njé “stabilizim” té rritjes ekonomike dhe té aktivitetit
ekonomik e rrjedhimisht edhe t€ tregjeve kryesore t€ ekonomis€, ku ndér mé kryesorét éshté edhe “tregu i
punés”. Ky funksion “stabilizues” 1 politikés fiskale dhe buxhetit t€ shtetit mund dhe duhet té kryhet deri né
até masé optimale, ku nuk rrezikohet géndrueshméria afatmesme dhe afatgjaté e financave publike dhe
stabilitetit makroekonomik né térési. Ky kriter kryesor ka udhéhequr politikén fiskale né projektbuxhetin
2021. Pér rrjedhojé, duke marré né konsideraté té gjithé variablat makroekonomiké dhe ndérveprimet e tyre
dhe duke faktorizuar edhe politikén fiskale té materializuar né kété buxhet, né relacionin shogérues té tij éshté
parashikuar (por jo targetuar, pra nuk éshté njé objektiv eksplicit i buxhetit) qé papunésia mesatare e vitit 2021

do té zbresé né rreth 12.2 %, nga 13.6 % e parashikuar pér vitin 2020 apo nga 12.9 % e rezultuar pér vitin
2019.

Argumenti 10.
Nuk ka njé program masash pér uljen e detyrimeve té prapambetura.

Mendimi i Komisionit:

Njé nga ¢éshtjet problematike né sistemin toné buxhetor, ishte akumulimi i detyrimeve té prapambetura té
krijuara pérpara vitit 2014. Si rezultat i masave té€ marra nga Késhilli i Ministrave pér kété ¢éshtje, u arrrit gé
brenda dy viteve (2014-2015), té shlyhen té gjitha detyrimet e prapambetura té raportuara, né vlerén 56.6
miliardé leké.

Pér sa i pérket progesit t& ndjekjes, monitorimit dhe raportimit té detyrimeve té reja té prapambetura, gé prej
vitit 2016, Ministria e Financave dhe Ekonomisé ka ndérmarré njé monitorim intensiv té té gjitha detyrimeve
té pashlyera té institucioneve buxhetore, mbi bazén e njé skeduli tremujor periodik.

Pas implementimit té ploté té sistemit té ri informatik financiar té Qeverisé AFMIS, parashikuar pér né Janar
2021, respektimi i angazhimeve financiare té institucioneve buxhetore do té garantohet pérmes monitorimit
dhe kontrollit t& automatizuar elektronik, né kohé reale.

Gjithashtu, Ministria e Financave dhe Ekonomisé i ka sugjeruar té gjitha njésive té auditimit té brendshém né
sektorin publik € né€ “Planin strategjik dhe vjetor t€ veprimtarisé€ audituese pér vitet 2018 — 2020 t& pérfshijné
programe auditimi pér analizén dhe vlerésimin e situatés sé detyrimeve té prapambetura té njésive publike.
Detyrimet e prapambetura jané pércaktuar si fushé me risk té larté dhe duhet té trajtohen me pérparési nga
auditimi i brendshém i njésive publike, pér té paragitur gjendjen aktuale dhe pér té dhéné rekomandime sa mé
té viefshme pér shlyerjen e tyre né afate té pércaktuara.

Argumenti 11.

Sektorét me pérkegésim té situatés financiare paragiten sektori i energjitikés kryesisht me nénhuaté
e KESH, OSHEE dhe OST, pushteti vendor dhe sektori i ujésjellésve. Ndérmarrjet shtetérore nuk
kané zbatuar detyrimin ligjor qé t’i kthejné fondet e marra hua. Garancité shtetérore paragesin njé
risk t& shtuar né administrimin e tyre, si rezultat i situatés sé rénduar financiare té cilén kalon
kryesisht sektori energjitik si dhe sektori i ujésjellésve.

Mendimi i Komisionit:

Sektori i ndérmarrjeve shtetérore dhe, kryesisht, ndérmarrjet gé operojné né sektorin e energjisé kané gené dhe
mbeten nén monitorimin e vazhdueshém té Ministrisé s& Financave dhe Ekonomisg, duke maré parasysh ndikimin
e ndjeshém fiskal dhe né ekonomi té kétij sektori kyc. Ky monitorim, i cili éshté kryer periodikisht mbi bazé
tremujore, ka konsistuar né analizimin e treguesve té performancés financiare té secilés prej tre kompanive KESH,
OSHEE dhe OST. Né kuadér té reformés sé sektorit t& energjisé éshté arritur njé progres i konsiderueshém i
objektivave operacionalé dhe financiaré, t& synuar nga kjo reformé.

Pér vitin 2021, parashikimet e kompanive dhe monitorimi i Ministrisé sé Financave dhe Ekonomisé do t&
fokusohen né garantimin e objektivit madhor pér njé performancé té shéndetshme té sektorit, pérmes:

0] ruajtjes sé njé rezultati neto té géndrueshém, né nivelet e dakordésuara me Bankén Boterore, prej 3-5
miliard leké, gé nuk rrezikon buxhetin pér sektorét e tjeré prioritaré dhe
(i) mbajtjen e njé rezerve pér pérballimin e vulnerabilitetit ndaj kushteve meteorologjike té paparashikuara.

Referuar Planit t& Konsolidimit Financiar pér Sektorin Publik Elektroenergjitik, miratuar pérmes VKM nr.253 daté
24.4.2019, masat financiare té parashikuara nga Késhilli i Ministrave si né drejtim té kompanive, ashtu edhe né
drejtim té tregut, do té shérbejné né ményré gé:
e Sektori elektroenergjitik té mos pérbéjé rrezik fiskal serioz dhe té sigurojé vetégéndrueshmeéri pértej
vitit 2020.
e Té& térhigen investimet e sektorit privat né sektorin e energjisé elektrike né njé mjedis konkurrues,
efikas dhe té favorshém;

e T& rriten siguria e rrjetit dhe furnizimi me energji elektrike népérmijet pérdorimit té burimeve
alternative té prodhimit té energjisé

Mbi kéto baza, pritshmérité pér vitin 2021 jané pér njé rezultat financiar pozitiv té sektorit, qé éshté i réndésishém
pér pérballimin e situatave té véshtira t€ motit pa rénduar buxhetin e shtetit.

Argumenti 12.

Buxheti 2021 éshté njé buxhet jo realist pér sa i pérket parashikimit té rritjes ekonomike dhe té
ardhurave.

Mendimi i Komisionit:

Té ardhurat e buxhetit pér vitin 2021 mbéshteten né llogaritje realiste dhe marrin né konsideraté faktorét
qé pritet té ndikojné ecuriné e vitit né vijim.

Té ardhurat tatimore né vitin 2021 rriten:

> 8,3 % krahasuar me té ardhurat e vitit 2020;

> 3,7 % krahasuar me té ardhurat e vitit 2019.

Rritja e té ardhurave tatimore, pér vitin 2021, éshté parashikuar té vijé nga parashikimi pér rritjen
ekonomike me rreth 5,5 % dhe pérmirésimi né administrimin e té ardhurave, ku komponent kryesor do
té jeté procesi i fiskalizimit dhe fatura elektronike, gé do té rrisé ndjeshém kontrollin e transkasioneve
dhe detyrimet tatimore gé gjenerohen nga kéto transaksione.

Argumenti 13.

Politikat fiskale vazhdojné té jené té difrerencuara si:
(i) rritja e pagave;

(i) tatim fitimi;

(iii) amnistia fiskale; dhe

(iii)  programimi i investimeve publike.

Mendimi i Komisionit:

Politika fiskale, né lidhje me tatimet direkte té biznesit, &shté e diferencuar, pasi ajo synon mbéshtetjen
e bizneseve té vogla dhe té mesme. Deri né fund té vitit 2020, rreth 73 mijé biznese té vogla dhe té
mesme, me xhiro 5 milioné leké, paguanin 0 % tatim. Pér té siguruar mbéshtetjen e biznesit té vogél
dhe té& mesém dhe pér té tejkaluar situatén e veshtiré ekonomike pér shkak té pandemisé, u zerua tatimi
mbi fitimin edhe pér bizneset e vogla e té mesme me xhiro 5-14 milioné leké. Krahas 73 mijé bizneseve,

rreth 12 mijé biznese té tjera nuk paguajné tatim mbi fitimin. Kjo masé shkon né favor té mbéshtetjes,
lehtésimit té barrés fiskale dhe ndihmés pér biznesin.

Amnistia fiskale nuk éshté pjesé e buxhetit té vitit 2021. Qeveria shqgiptare po diskuton me partnerét
ndérkombétaré dhe institucionet e specializuara té késaj fushe, me géllim qé té gjenden zgjidhjet ligjore
adekuate, té cilat ndihmojné dhe suportojné ekonominé shqiptare, népérmjet mobilizimit té kapitaleve
legale té shqgiptaréve brenda e jashté vendit.

Argumenti 14:

Treguesit ekonomiké dhe fiskalé té realizimit té vitit 2020 jané negativé.

Mendimi i Komisionit:

Eshté térésisht e garté gé, né njé vit té jashtézakonshém si viti 2020, ku gjithé bota éshté zhytur né krizé
ekonomike pér shkak té pasojave té Pandemisé Covid-19, edhe Shqipéria do té vuante pasojat e saj,
pasi jemi pjesé e ekonomisé globale.

Siné ¢do vend tjetér té globit, edhe vendi yné do té keté rénie té PBB-sé né vitin 2020 dhe rrjedhimisht,
edhe mosrealizim té té ardhurave buxhetore, krahasuar me projeksionet e buxhetit 2020, té miratuar né
tremujorin e fundit té vitit 2019, kur nuk kishte filluar ende té flitej pér Covid-19 dhe efektet e tij mbi
ekonominé botérore. Problematikat buxhetore pér shkak té pandemisé u adresuan népérmjet akteve
normative.

Té ardhurat tatimore té buxhetit, né vitin 2020, parashikohet té realizohen né nivelin rreth 98%
krahasuar me parashikimin sipas aktit normativ té korrikut 2020. Deri né fund té muajit néntor 2020
jané arkétuar né buxhet 360 miliardé leké té ardhura tatimore ose 97,7 % e programit.

Nisur nga shifrat e buxhetit faktik 11 mujor, té ardhurat tatimore né vitin 2020 pritet té jené sa 25,7 %
e PBB-s&, krahasuar me 25,4 % né vitin 2019 dhe 26,3 % gé jané parashikuar né vitin 2021. Rritja e
parashikuar e té ardhurave tatimore né vitin 2021 do jeté 0,6 % e PBB-sé. Edhe té ardhurat totale té
buxhetit 2021, krahasuar me buxhetin 2020, jané parashikuar me rritje 0,6 % e PBB-sé dhe jo 2,5 %
sikurse thuhet né arsyetimin e dekretit.

Argumenti 15:

Parashikimet e treguesve ekonomiké dhe fiskalé né buxhetin e vitit 2021 mbeten jorealiste.

Mendimi i Komisionit:

Parashikimet e treguesve té té ardhurave tatimore té buxhetit 2021 jané realiste dhe mbéshteten né
analizén e treguesve sipas viteve dhe parashikimin e njé situate sa mé reale pér kété vit.

Té ardhurat totale té buxhetit parashikohet té rriten 8,2 % né krahasim me té pritshmin e vitit 2020,
ndérkohé qé vetém rritja ekonomike e projektuar éshté 5,5 %.

V. Pérfundim.

Né pérfundim, duke analizuar dhe argumentuar se ligji nr.137/2020 “Pér buxhetin e vitit 2021” éshté
né pérputhje me dispozitat kushtetuese dhe ligjore, rekomandimet e institucioneve financiare
ndérkombétare dhe se Ky ligj do té ndikojé pozitivisht né ringjallérimin e ekonomisé dhe ruajtjen e
stabilitetit makroekonomik té vendit, Komisioni e rrézoi dekretin nr.11 866, daté 11.12.2020, té
Presidentit t&€ Republikés “Pér kthimin e ligjit nr.137/2020 “Pér buxhetin e vitit 2021 me shumicén e
votave té anétaréve té pranishém.

RELATORI KRYETARJA
Anastas ANGJELI Milva EKONOMI

